
*************** 

HEADLINES 

۔وزير اعظم نريندر مودی نے اج اپنی راہئش گاه ور  پردهان منتری مُدرا يوجنا گا مستفيداں تيں ملاقات کی۔اس ١
سال مکمل ہو چُکا ہيں۔ ٠١نانہہ   

۔وزير داخلہ  امت شاه نے جموں کشمير غی حفاظتی صورتحال ور بهی ايک  علی سطح غی ميٹنگ غی  ٢
 صدارت کی۔ 

۔جموں کشمير مانہہ ترے مزيد نظيماں نے خود نانہہ عليحدگی پسند حريت کانفرنس تيں الگ کرليو ہے۔٣  

ور  ۵٢٠٢۔جموں کشمير غی قانون ساز اسمبلی مانہہ اج حزب اختلاف  غی جماعتاں نے  وقف ترميمی بل ۴
 بحث نانہہ مسترد کرن غے  خلاف ہے  عدم عتماد غی تحريک جمع کروائی ہے۔

نانہہ  جکهينی پارک مانہہ ايک شاندار بڑی  ۵٢٠٢اپريل  ٠١تے  ٩۔ضلع انتظاميہ ادهمپور غی جانب تيں ۵
 پهولاں غی نمائش غو انعقاد کيو جارہيو ہے۔ 

********************* 

PM MUDRA YOJANA 

وزير اعظم نريندر مودی نے اج اپنی راہئش گاه ور  پردهان منتری مُدرا يوجنا گا مستفيداں تيں ملاقات کی۔يہ 
سال مکمل ہو چُکا ہيں وزير اعظم نے کہيو کہ   ٠١مانہہ شروع کی گئی تهی تے ہنُ اس نانہہ  ۵١٠٢سکيم اپريل 

يا سکيم لکهاں لوکاں گا  خواب نانہہ حقيقت مانہہ بدلن مانہہ مدد گار ثابت ہو رہی ہے انُہاں نے دسيو  کہ ہنُ  
لکه کروڑ روپيہ  بغير کسی ضمانے غے  تقسيم کيا جا چُکا ہيں۔وزير اعظم نے خاص طور ور   ٣٣توڑی 

نوجواناں نانہہ خود کفيل روزگار فراہم کرن آلا افراد مانہہ تبديل کرن مانہہ مُدرا يوجنا غا کردار نانہہ 
 شہرايو۔اس موقع ور وزير اعظم نے اس طرح کہيو۔ 

******************* 

JK MUDRA 

جموں کشمير مانہہ مُدرا يوجنا غو خاصو اثر ديکهن مانہہ آيو ہے مرکزی زير انتظام علاقہ وچوں سب تيں   
زياده رقم اسی علاقہ مانہہ تقسيم کی گئی ہے۔اس سکيم غے تحت نکہ چهوٹا تے درميانہ درجہ گا کاروبارياں 

لکه  روپيہ  تک غو قرض بغير کسی ضمانت غے فراہم کيو جے تانجے نوجواناں مانہہ کاروباری  ٠٢نانہہ 
 جزبہ نانہہ فروغ دتو جاسکے۔ 

******************** 

HM MEETINGS 

مرکزی وزير داخلہ امت شاه نے سرينگر غا راج بهون مانہہ ايک اعلی سطحی ميٹنگ غی صدارت کی اس  
ميٹنگ گو مقصد  مرکزی  حکومت غ اترقياتی ايجنڈه غے تحت اہم بنيادی ڈهانچہ تے فلاح  اقدامات غوجائيزو 
لينو تهو اس ميٹنگ مانہہ ليفٹينت گورنر منوج سنہا   تے وزير اعلی عمر عبدالله غے نال مرکزی تے رياستی   

انتظاميہ غا  اعلی افسر وی موجود تها۔ جناب امت شاه نے جموں کشمير انتظاميہ نانہہ ہدايت کی کہ  بنيادی 
ڈهانچہ غی ترقی نانہہ تيز کريں  سياحت نانہہ فروغ ديں رابطہ نانہہ بہتر بناويں تے فلاحی اسکيماں نانہہ موثر 

اں نے مرکز غی جانب تيں شموليتی ترقی غ اعزم نانہہ دوہرايو۔ وزير داخلہ جموں طريقہ تيں نافز کريں  انُہ
جولائی تيں شروع    ٣کشمير غی حفاظتی صورتحال ور بهی ايک  علی سطح غی ميٹنگ غی صدارت کی۔وے 

ہون آلی شی امرناته جی ياتره  غا ياترياں گا سلسلہ مانہہ مجموعی حفاظتی صورتحال گو تفصيلی جائيزو وی ليں 
 گا۔ 

********************* 

HM HURRIYAT 

جموں کشمير مانہہ ترے مزيد نظيماں نے خود نانہہ عليحدگی پسند حريت کانفرنس تيں الگ کرليو ہے ان مانہہ 
شامل ہے جموں کشمير  اسلاميک پوليٹيکل پارٹی، جموں کشمير مسلم  ڈيموکريٹک ليگ، تے کشمير فريڈم فرنٹ 
مرکزی  وزير داخلہ امت شاه نے اس قدم غو خير مقدم کرتا واں سماجی ميڈيا ور کہيو کہ يوه بهارت غا آئين ور  

تنظيم عليحدگی پسندی تيں خود نانہہ الگ کرچُکا ہيں۔  ١١عوام غا اعتماد  غو  مظاہرو ہے۔ ہنُ توڑی کلُ   

**************************** 

NO CONFIDENCE MOTION 

جموں کشمير غی قانون ساز اسمبلی مانہہ اج حزب اختلاف  غی جماعتاں جن مانہہ  پيپلز ڈيموکريٹک پارٹی  
تے پيپلز کانفرنس  شامل ہيں نے سپيکر عبدالرحيم راتهر غے خلاف عدم اعتماد غی تحريک  جمع کروائی ہے  

ور بحث نانہہ مسترد کرن غے  خلاف ہے حزب اختلاف  ۵٢٠٢ياه تحريک  سپيکر غی طرفوں وقف ترميمی بل 
نے عوامی غم وغصہ نانہہ جنم دتو ہے  آکاشوانی جموں غا نمائينده غے   غو کہنو ہے جے سپيکر غا اس فيصلہ

مطابق ياه تحريک پيپلز کانفرنس غ اصدر سجاد غنی لون تے پی ڈی پی غا ممبران اسمبلی وحيد  الرحمان پرے 
مير محمد فياض تے رفيق احمد نائيک غی طرفوں جمع کروائی گئی درکواست غو مقصد سپيکر نانہہ برطرف  
کروانو ہے کيونجے انُہاں نے التواء غی تحريک ور بحث کرن  تيں ا نکار کيو تے حزب اختلاف غی جماعتاں  

 غی طرفوں پيش کرده قرار دار نانہہ زير غور ليان تيں گريز کيو۔

********************* 

 

 



 

 

WAQF LA 

پيپلز ڈيموکريٹک پارٹی  غا ممبر قانون ساز اسمبلی وحيد الرحمان پرے نانہہ اج قانون ساز اسمبلی تيں باہر کڈ  
دتو گيو جد انُہاں نے وقف ترميمی بل غے خلاف ايک نويں قرار دار ور زور دتو۔ آکاشوانی جموں غا نمائينده 
غے مطابق اسمبلی مانہہ اس مسلہ ور لگاتار دوجے دن وی ہنگامہ آرائی ديکهن مانہہ آئی جس غی  وجہ تيں 
سپيکر عبدلرحيم راتهر نانہہ دوباره  اجلاس ملتوی کرنو پيو۔ سپيکر نے بار بار اس قدم غو دفاع کيو جے التوا 

غی تحريک نانہہ مسترد کرتا واں قفد ترميمی قانون ور بحث ممکن  نہيں۔کيونجے پارليمنٹ مانہہ جو کجُ پہلاں  
و ہے اسُ نانہہ واپس کرنو ممکن نہيں ہو تو۔ ہی طے ہو  چُک  

********************* 

FINANCIAL ASSISTANCE LA 

جموں کشمير حکومت  نے کل يعنی سوموار غے دن قانون ساز اسمبلی نانہہ مطلع کيو ہے جے مرکزی زير  
لکه تيں زياده مستحق افراد نانہہ بکه بکه سکيماں غے تحت ماہانہ مالی امداد دتی   ٨انتظام علاقہ بهر مانہہ 

ہزار مستحقين شامل    ٠۶لکه  ٣لکه تے جموں صوبہ مانہہ  ۴جارہی ہے جس مانہہ کشمير صوبہ مانہہ ساڈه 
ہيں۔آکاشوانی جموں گا نمائينده غے مطابق ايم ايل اے عرفان حفظ لون نانہہ  جواب ديتا واں متعلقہ  وزير نے  

لکه   ۴وضاحت کی جے پنشنرز سکيم غا رہنما اصولاں گے مطابق باقاعدگی سنگ دتی جے کشمير صوبہ مانہہ 
مستحقين نانہہ مربوط سماجی تحفطاتی سکيم غے تحت مالی امداد دتی جے جدکہ قومی   ٧٩سو  ٧ہزار   ٠۵

  ١۶لکه  ٣مستحقين شامل ہيں جموں صوبہ مانہہ   ١٨سو  ٨ہزار  ۴۶سماجی امدادی  پروگرام غے تحت آجافی 
مستحقين  ان ہی سکيماں غے  تحت پينشن تيں  مستفيد ہو رہيا ہيں۔  ٢٨سو  ١ہزار   

********************* 

FLOWER SHOW UDHM 

نانہہ  جکهينی پارک مانہہ ايک شاندار بڑی پهولاں  ۵٢٠٢اپريل  ٠١تے  ٩ضلع انتظاميہ ادهمپور غی جانب تيں 
غی نمائش غو انعقاد کيو جارہيو ہے اس تقريب مانہہ خوبصورت  پهولاں غی نمائش کی جے غی جہيڑی قدرتی 
حسن نانہہ نماياں کرے غی۔ ڈپٹی کمشنر سلونی رائے نے عوام تيں اپيل کی ہے  کہ اس خوبصورت نظارا نانہہ 

 ديکهن واسطے ضرور آئيں انُہاں نے مزيد اس طرح کہيو۔
******************** 

POONCH ANNUAL CREDIT 

واسطے پونچه ضلع غو سالانہ  کرڈيٹ پلين    ۵٢،۶٢ہزار  ٢ضلع انتظاميہ پونچه وکاس کنُڈل نے مالی سال 
کروڑ روپيہ رکهيو گيو ہے يوه اعلان پونچه غا ڈاک بنگلو   ٠٠٨حتمی طور ور منظور کردتو ہے جس غو ہدف 

مانہہ ہون آلی ايک ميٹنگ غے دوران کيو گيو جس مانہہ پچهلے سال غا پلين غی کارکردگی تے مختلف 
سرکاری سکيماں غوجائيزو ليو گيو۔آکاشوانی غا خبراں آلہ شعبہ سنگ گل کرتا واں ڈی ڈی سی پونچه وکاس  

کنُڈل نے  کہيو کہ يوه پلين علاقہ غی معاشی ترقی تے بنيادی ڈهانچہ نانہہ بہتر بنان واسطے نہايت ہی ضروری  
 ہے انُہاں نے مزيد اس طرح کہيو۔ 

************************ 


